
Bí ag amharc

Tús, Lár agus Deireadh

Leathanach 4-28

Tús, Lár nó Deireadh?

Ceapairí Casta
Sprioc: Fuaim ag tús/deireadh a aithint

De dhíth: Dhá shlisín aráin – cáirtchlar, 

     rudaí amaideacha le cur sa lár, m.sh. stoca, hata, bróg, leabhar.

     Cártaí fuaime/litreacha.

· Iarr ar na páistí suí i gciorcal.

· Cuir na slisíní aráin agus na rudaí amaideacha sa lár. 

· Iarr ar pháiste amháin a shúil a dhruidim agus na slisíní aráin a thógáil agus rud a roghnú lena chur sa cheapaire.

· Iarr orthu an ceapaire a ithe (cuir i gcéill!).

· An bhfuil an ceapaire blasta nó lofa? (Pléigh cad é a chiallaíonn an dá fhocal seo).

· Ansin pléigh an fhuaim atá ag tús/deireadh an ruda atá sa cheapaire.

………………………………………………………………………………………………………………………………………

An Meicsiceach
Sprioc: Tús agus deireadh a thuiscint

· Cuir na páistí ina suí i gciorcal nó i líne.

· Mínigh go ndéantar an ghluaiseacht seo ag cluichí peile (thosaigh i Meicsiceó).

· Caithfidh duine tús a chur leis an rud. Déan féin é. 

· Seas suas agus ansin iarr ar na páistí seasamh in ord duine i ndiaidh duine. D’fhéadfá na lámha a chur in airde fosta. 

· Cén duine a bhí ag an tús?

· Cén duine a bhí ag an deireadh?

An Traein (Tús, Lár, Deireadh)

Úsáid an pictiúr den traein ar an chéad leathanach eile. Greamaigh na codanna den traein ar chlár/bhalla. Beidh sí mar thús, lár, deireadh.

Gníomhaíocht 1

· Iarr ar pháistí, duine i ndiaidh duine, seasamh in áit áirithe ar an traein. ‘A Mháire, seas ag tús/lár/deireadh na traenach.’
· Labhair leis an rang ar fad, ‘Cá bhfuil Máire?’
· Iarr ar phaistí eile seasamh ag an traein.

· Labhair leis an rang, ‘Cá bhfuil …….?’ Agus anois, ‘Cá bhfuil …..?’
· Abair, ‘Cé atá ag tús na traenach?’ Cé atá ag deireadh na traenach?’ ‘Cé atá ag lár na traenach?’
· Abair, ‘Má tá bróga dubha ort gabh chuig deireadh na traenach.’ srl.
Gníomhaíocht 2

· Roghnaigh rudaí roimhré, cuid acu a thosaíonn leis an túsfhuaim chéanna agus rudaí eile.

· Cleacht na focail a rá le chéile, ag cur béime ar an túsfhuaim.

· Mínigh go mbeidh sibh ag cuartú rudaí a thosaíonn le túsfhuaim áirithe. Abair an fhuaim sin. 

· Tóg ceann de na rudaí – abair leis na páistí é. Cuir ceist ar na páistí an seo an túsfhuaim chéanna. 

· Abair, ‘Anois cuirfimid an fhuaim / / ag tús na traenach.’ 
· Déan amhlaidh leis na rudaí eile.

Gníomhaíocht 3

· Tabhair rud nó pictiúr do gach páiste.

· Iarr ar an pháiste an rud a ainmniú. 

· Cuir roinnt fuaimeanna/litreach ar an urlár (thart fá 6)

· Cuir ceist ar an pháiste cén fhuaim atá ag tús/deireadh do ruda.

· Cuidigh leis an pháiste an focal a rá, le béim ar an túsfhuaim/fhuaim dheireanach.

· Iarr ar an pháiste an fhuaim sin a roghnú ón urlár agus a chur ar an áit cheart ar an traein, tús nó deireadh. 

Gléasanna Ceoil in Ord – Tús, Lár, Deireadh

De dhíth: dhá ghléas ceoil mar an gcéanna, dhá dhruma, dhá chloigín, 

· Mínigh na gléasanna do na páistí – an t-ainm atá orthu agus an fhuaim a dhéanann siad.

· Suigh os comhair na bpáistí agus na gléasanna ceoil romhaibh.

· Iarr ar na páistí éisteacht. 

· Déan fuaim, mínigh gur seo an chéad fhuaim. Iarr ar pháiste aithris a dhéanamh air leis an ghléas chéanna.

· Déan fuaim le gléas eile – mínigh gur seo an dara fuaim. Iarr ar pháiste aithris a dhéanamh ort.

· Déan an rud céanna arís leis an tríú fuaim. 

· Déan trí fhuaim i ndiaidh a chéile agus iarr ar pháiste aithris a dhéanamh ort san ord céanna.

· Cuir do ghléasanna féin i bhfolach agus iarr ar na páistí éisteacht.

· Déan an rud céanna arís agus na gléasanna i bhfolach.

· Ag brath ar an pháiste déan na fuaimeanna scartha nó ceann i ndiaidh a chéile. 

Gníomhaíocht 2

· Tabhair gléasanna ceoil do ghrúpa.

· Iarr ar pháistí fuaim a dhéanamh leis an ghléas agus ansin ar pháistí eile aithris a dhéanamh orthu. 

· Iarr ar na chéad pháistí fuaim a dhéanamh as radharc anois.

· Iarr ar na páistí eile aithris a dhéanamh orthu trí éisteacht amháin. 

· Roghnaigh trí ghléas ceoil agus na pictiúir atá ar an chéad leathanach eile.

· Déan dhá chearnóg mhóra ar chairtchlár.

· Cuir pictiúr amháin ar cheann de na cearnóga. Cuir amach dhá phictiúr eile os comhair an pháiste.

· Déan an fhuaim a bhaineann leis an ghléas ceoil atá sa chearnóg. 

· Déan fuaim eile as radharc.

· Iarr ar an pháiste an gléas ceoil ceart a thógáil agus a chur sa chearnóg eile.

· De réir a chéile cuir amach rogha níos mó os comhair an pháiste. 

Cá Mhéad Fuaim?

Sprioc: leis an tuiscint go dtig le níos mó ná litir amháin seasamh d’fhuaim amháin a dhaingniú.

De Dhíth: focail ar chártaí, uimhreacha 1 – 6 ar chártaí do na páistí, clúdaigh 1-6

· Tóg an chéad fhocal.

· Iarr ar na páistí an focal a léamh os ard.

· Cuir an focal amach as radharc.

· Iarr ar na páistí an focal a rá go fadálach agus na fóinéimí/fuaimeanna a chuntas.

· Iarr orthu an uimhir chuí a léiríonn líon na bhfuaimeanna a thógáil.

· Cuir an focal sa chlúdach a bhfuil líon na bhfuaimeanna sin scríofa air. 

· Déan amhlaidh le focail eile. 

· Bain na focail amach as na clúdaigh ceann ar cheann – léirigh an difear atá i bhfad chuid de na focail, cuid acu ina bhfuil níos mó ná litir amháin ag léiriú fuaim amháin.

Focail fhéideartha

	Cluiche 1

madadh

cat

muc

mamaí

daidí

bláth

péint

an

bus

tá
	Cluiche 2

stad

lán

mé

níl

bhfuil

mar

bróg

halla

rang

lá
	Cluiche 3

tháinig

is

masc

crann

déanamh

clúdach

súgradh

bhí

amharc

ach


Túsfhuaimeanna

Deilíní Túsfhuaime 1

Abair an abairt os ard ag cur béime ar an túsfhuaim atá ann go minic. Tóg an pictiúr atá ar an chéad leathanach eile leis na páistí a spreagadh le deireadh a chur leis an abairt. Iarr orthu an túsfhuaim a rá le chéile.

Fuair Feilimí Frog fear iontach falsa ar fad. 

Tá Feilimí Frog ……………. feargach.

Seo é an babaí beag bídeach.

Tá an babaí beag bídeach ag ithe …………….  banana.

Bhí Cathal Cat ag caint agus ag caint. Tá Caoimhín Cat ag iarraidh ……………. codladh!

Rith Rón Ramhar leis an rud. Cad é an rud atá ag Rón Ramhar? Tá ………… rópa ag Rón Ramhar.

Tá tráidire trom ag Tómás. Tabhair aire don….tae!

Tá Sáilí sásta go bhfuair Sam an ……………... solas.

Deilíní Túsfhuaime 1 – Na Pictiúir

Deilíní Túsfhuaime 2

Abair an abairt os ard ag cur béime ar an túsfhuaim atá ann go minic. Tóg an pictiúr atá ar an chéad leathanach eile, leis na páistí a spreagadh le deireadh a chur leis an abairt. Iarr orthu an túsfhuaim a rá le chéile.

Tá Daidí ag druidim an dorais. Tá dath donn ar an ……….... doras.

Tá gúna glas ag Gráinne. Ná glac an gúna ……….…. glas. 

Seo é an gasúr gasta. Tá an gasúr gasta ag …………. gáire.

Tá lámh láidir ag Lára. Tá Lára ar lorg a ………… lón.

Tá Mamaí agus Mamó ag magadh le ………… madadh.

Fuair Nóra naoi rud nua ag an ………………. Nollaig. 

Deilíní Túsfhuaime 2 – Na Pictiúir

Cluiche an Tráidire

Túsfhuaim nó Fuaim Dheireanach

· Cuir rudaí/pictiúr a thosaíonn nó a chríochnaíonn leis an fhuaim chéanna ar thráidire. 

· Tabhair bréagáin/pictiúir de rudaí éagsúla do na páistí, a thosaíonn nó a chríochnaíonn le fuaimeanna éagsúla. Cuidigh leis na páistí na rudaí atá acu a ainmniú.

· Ainmnigh gach rud atá ar an tráidire, ag díriú béime ar thúsfhuaim/fuaim dheireanach áirithe. m.sh. ssssstóca. bróg.
· Abair leis na páistí an rud atá acu féin a ainmniú, duine ar dhuine. Iarr orthu uilig an rud a rá amach os ard, le chéile.

· An bhfuil an fhuaim chéanna i gceist? Má tá, iarr ar an pháiste é a chur ar an tráidire, mura bhfuil ní rachaidh sé ar an tráidire. 

Cluiche an Tráidire

Rudaí féideartha le cur ar an tráidire/tabhairt do na páistí        (tabhair faoi deara gur focail leathana iad ar fad – déan iarracht an fhuaim a rá i gcomhthéacs an fhocail i gcónaí)

Túsfhuaim

	balún

bó 

babaí  

broc 

bagún 

balla banana banda 

bata 

bláth 

bloc 

bonn buachaill bainne 

bus 

(bád, balla – tá sleamhnán sna focail seo)


	cat      cac cailc  cailín caipín   

cáis   croí caisleán  cairt crann canna caoga  carr caora capall   cupán   carbhat cartún   

cás   cúig cathaoir  clog   cluas cnaipe cnámh   cnoc cochall cóisir comhad   cos   cóta  
	stoca     

solas   

scoil    

stól 

saighdiúir     salach           salann          sparán scamall

scoil

sconna 

scuab 

srón 

snámh 

spota 

stad 

stampa 

súil 

súgradh 


	fathach 

forc

folamh, fómhar 

frog

fuar fuinneog 


	tábla 

tae

taibhse tarbh, traein trá

tralaí

trombón, trumpa 

túr 

turcaí turtar


	dán

damhsa

dorn

donn

dalba

dall

dathanna

dalta

dallóg

dána

daor

dara

dáta

dó

dochar

dochtúir

domhan

dorcha
	gabh

gabhar

gach

gráinneog

gairdín

gairid

gáire

gas

gorm

gan

gallúnach

gaoth

garda

gasta

gasúr

glac  glas

glan  gob

gloine

glasraí

glór

glúin

gúna

gort   grá


Fuaim Dheireanach

	am

cam

liom

agam

pram

im

tram

feirm

trom

fuaim

druidim

lom

suim


	pobal

sobal

fiacal

focal

tamall

geal

seal

scéal

gal

fial

riail

mall

ruball

dall


	as   bás

cás

olcas

sorcas

teas

deas

meas

seas

fás

gas

cleas

solas

uafás

rás

blas

pálás
	clábar

féar  méar

carr

sacar

piobar

rubar

béar

údar

gar  tar

bóthar

rothar

galar

dollar

mar

ramhar

slupar
	cat

leat

agat

slat

beart

port

gort

ort

spórt

post

tost

brat

stát

folt

locht

anocht
	cú   tú

ardú

is lú

gliú

clú

urú

gortú

trasnú

déanamh

madadh

stánadh

caitheamh

bailiú

seachtú

talamh

luascadh
	sí

trí

mí

croí

spraoi

abairtí

Ceiltigh

cloí

mothaigh




Meaitseáil agus Malartaigh

Sprioc: Fóinéimí a aithint ag tús, lár nó deireadh focal. Beidh an fhuaim i gcomhthéacs an fhocail.
· Tabhair rud nó pictiúr de rud do gach páiste.

· Abair focal a bhfuil túsfhuaim áirithe aige, ag cur béime ar an túsfhuaim sin.

· Iarr ar na páistí an rud atá acu féin a thógáil san aer más ionann an túsfhuaim atá ar an rud atá acu féin.

· Triail an cluiche arís leis an fhuaim dheireanach agus ansin an fhuaim sa lár. 

	solas

salann

sparán

scuab

balún

badhla

banda

bláth

cat

caipín

cóta

cás

dathanna

dochtúir

doirteal

domhan

mála

moncaí

mac tíre

madadh

mamaí

lámh

lón
	doras

arán

sparán

pálás

solas

talamh

balún

gasúr

siosúr

grósaeir

bóthar

rothar

glóthach

othar

scathán

slupar-slapar

cupán

tobar

clábar

rubar

méadar

údar

púdar
	cos
cás
sorcas
bus
solas
cat
beart
clog
bróg
frog
póg
bábóg
dallóg
carr
rothar
béar
clár
gabhar

crann

éan

uan

cupán

sparán


An Ceann Céanna

Sprioc: Fóinéimí a aithint ag tús, lár nó deireadh focal. Beidh an fhuaim i gcomhthéacs an fhocail.
· Tabhair rud nó pictiúr de rud do gach páiste.

· Cuir na páistí ina suí i gciorcal.

· Scairt amach fóinéim.

· Scairt amach ‘an ceann céanna’.

· Iarr ar na páistí a bhfuil rud acu ina bhfuil an fhóinéim chéanna seasamh agus malartú a dhéanamh lena chéile. 

· Triail an cluiche le béim ar an túsfhuaim i dtús báire, ansin an fhuaim dheireanach agus ansin an fhuaim sa lár. 

· Iarr ar gach páiste an fhóinéim atá i gceist a rá le chéile.

	solas

salann

sparán

scuab

balún

badhla

banda

bláth

cat

caipín

cóta

cás


	dathanna

dochtúir

doirteal

domhan

mála

moncaí

mac tíre

madadh

mamaí

lámh

lón
	doras

arán

sparán

pálás

solas

talamh

balún

gasúr

siosúr

grósaeir

bóthar

rothar


	glóthach

othar

scathán

slupar-slapar

cupán

tobar

clábar

rubar

méadar

údar

púdar
	cos
cás
sorcas
bus
solas
cat
beart
clog
bróg
frog
póg
bábóg

	dallóg
carr
rothar
béar
clár
gabhar

crann

éan

uan

cupán

sparán


Abair arís é!

Sprioc: fóineim áirithe i bhfocal a aithint.

De dhíth: rudaí éagsúla i mála tréshoilseach agus puipéad.

(Ná himir an cluiche seo le páistí a bhfuil fadhb áirithe chainte acu.)

· Abair leis na páistí go bhfuil deacracht ag an phuipéad focail áirithe a rá. 

· Iarr ar pháiste rud a bhaint as an mhála agus é a ainmniú.

· Deir an puipéad an focal (go contráilte)

· Iarr ar na páistí cuidiú leis an phuipéad ag cur béime ar an phíosa contráilte.

· Deir an puipéad an focal go contráilte arís.

· Iarr ar na páistí cuidiú leis an phuipéad arís.

· Iarr ar na páistí cén chuid den fhocal atá contráilte.

· Déan amhlaidh le rudaí eile ón mhála.

	An rud atá sa mhála
	An rud a deir an puipéad

	cat

cos

pram

madadh

piorra

mála

cóta

páipéar

hata

scairf

cos

capall

bróga

gúna

stoca
	cam

bos

pran

mada

piolla

mára

póta

páicéir

halla

scairz

coz

mapall

bróla

guna

stopa


An Cuairteoir Caillte

Sprioc: an fhóinéim ag deireadh focal a aithint agus a rá.

De dhíth: Puipéad nó stóca déanta mar phuipéad – spásaire.

· Abair leis na páistí go bhfuil deacracht ag an phuipéad na focail a chríochnú.

· Tá sé sa siopa agus ní thig leis a rá cad é ba mhaith leis.

· Iarr ar na páistí cuidiú leis an phuipéad.

· Abair an focal ach fág an fhóinéim dheireanach ar lár.       m.sh. ará…. Iarr ar na páistí an focal a chríochnú. 

· Déan an rud céanna leis na focail a leanas,                                    ará…  milseái… banan…  oráist… cái…  deo…  sicí… prát… 

Leathanach 30 - 42

Déanfaimid Litir

· Tabhair clár bán agus marcóir do gach páiste.

· Déan an litir a eiseamláiriú ar do chlár féin i dtús báire – pléigh na gluaiseachtaí (lean treoir do scoile ar an dóigh le litreacha a dhéanamh)

· Is féidir na litreacha a dhéanamh san ord seo,                                                                           c, a, o, d, g, q, s, f, e (tosaíonn le gluaiseacht ar chlé)                                                          h, m, r, p, b, h (tosaíonn ag an bharr, síos agus suas arís)                                                                                  i, j, k, l, t, u                                                                                                                                   v, w, x, y, z 

Litreacha ar Stocaí

· Gearr amach na litreacha atá ar an leathanach eile. 

· Greamaigh ar stocaí iad agus úsáid na stocaí mar phuipéid.

· Cleacht an fhuaim leis na páistí.

· Cleacht focail a rá ina bhfuil an fhuaim seo – bíodh sí ag tús an fhocail agus ansin ag deireadh an fhocail.

Cad é mar a mhothaíonn tú?

Abair fuaim cheann de na litreacha ar an chéad leathanach eile. Cuidigh leis na páistí an fhuaim chéanna a rá ach iad sona, brónach, feargach, níl mé cinnte. 

Litreacha 

Túsfhuaim

Fuaim Dheireanach

	[image: image126.wmf]
	[image: image127.wmf]
	[image: image128.wmf]

	[image: image129.wmf]
	[image: image130.wmf][image: image131.wmf]
	[image: image132.wmf]

	[image: image133.wmf]
	[image: image134.png]



	[image: image135.wmf]

	[image: image136.wmf]
	[image: image137.wmf]
	[image: image138.wmf]

	[image: image139.wmf]
	[image: image140.wmf]
	[image: image141.png]




	[image: image142.wmf]
	[image: image143.png]



	[image: image144.wmf]

	[image: image145.wmf]
	[image: image146.wmf]
	


Cuir Deireadh Leis!

Sprioc: an fhóinéim ag deireadh focal a aithint.

De Dhíth: Fráma trí fhóinéim ar chlár, litreacha mar chártaí ag na páistí.

· Abair leis na páistí gur mhaith leat focal a scríobh, m.sh. bus.
· Scríobh an chéad dá litir ar an chlár sa fhráma trí fhóinéim.
· Cuir ceist ar na páistí cad é ba chóir a chur ag deireadh an fhocail bus.
· Nuair atá a fhios acu cuir ceist orthu cad é an chuma atá ar an fhuaim /s/.
· Thig leo na cártaí nó taispeántas balla a úsáid lena thaispeáint duit.

*****************************************************

Mar Athrú!

D’fhéadfá an cluiche céanna a imirt ach mar ‘Cuir Ruball ar an Asal’. 

Cuir 10 focal ar an chlár a chríochnaíonn le litreacha éagsúla,

m.sh. muc, bus, rón, rud, rug, cam, mór, lúb, cúl, cat

Tabhair litreacha do na páistí agus iarr ar dhaoine áirithe deireadh a chur leis an fhocal.

Fáinne Fí

Sprioc: Fóinéimí a mhúnlú

De Dhíth: lostaí focal, litreacha/graiféimí A4

· Tabhair litreacha do na páistí.

· Abair amach an chéad fhocal. Iarr ar na páistí a bhfuil na fuaimeanna san fhocal sin teacht amach.

· Iarr ar gach páiste an focal a rá. Abair an focal go fadálach agus ansin go líofa.

· Scríobh an focal ar an chlár mhór. Abair leis na páistí go mbeidh sibh ag déanamh focal eile ach go dtiocfaidh sibh ar ais chuig an chéad fhocal.

· Abair leo go gcaithfidh siad ‘Fáinne Fí’ a rá nuair a tharlaíonn sin. 

· Abair an chéad fhocal eile. 

· Cuir ceist ar na páistí cén duine a chaithfidh suí agus cén páiste a chaithfidh teacht amach.

· Abair le gach duine an focal nua a rá, go fadálach agus go líofa.

· Abair an chéad fhocal eile arís agus lean ar aghaidh go dtí go dtarlaíonn an ‘Fáinne Fí’.

· Déan iarracht an cluiche seo a dhéanamh go gasta, leis an ‘Fáinne Fí’ a fháil chomh gasta agus is féidir. 

Mar Athrú

D’fhéadfá iarraidh ar pháistí an chéad fhocal eile a scríobh sula mbeidh an chéad pháiste eile in áit.

Focail fhéideartha

	Cluiche 1

Cluiche 2

Cluiche 3
	muc -  mac -  cac - cam - mac  - muc 

rud - rug  - gur -  cur -  cud  - rud   

fón  -  cón  - lón - lán - lár - lán - lón - fón       

	Cluiche 1

Cluiche 2
	masc - marc - mart - tart - tasc - lasc - masc

trom -tram -pram -pras -fras -frog -trog -trom


Líne Éadaigh

· Cuir líne éadaigh trasna an tseomra ranga. Croch stocaí/léinte srl. air leis na fóinéimí/fuaimeanna a leanas orthu.

· Iarr ar pháistí teacht amach agus na focail thíos a dhéanamh ar an líne.
	crann         halla        barra        carr        barr      canna      capall       corr        bonn        donn          tobann     gunna       tagann      poll       toll          balla        thug        rug           (mo) chos   rann        croch        hata        thart     roth        dath        gach      bocht     (mo) chat   ocht        taca          bata

Líne Éadaigh

· Cuir líne éadaigh trasna an tseomra ranga. Croch stocaí/léinte srl. air leis na fóinéimí/fuaimeanna a leanas orthu.

· Iarr ar pháistí teacht amach agus na focail thíos a dhéanamh ar an líne.
	lámha      bóthar     lá             phós         dath        roth        bláth       athrú       rang         cúng        long         Satharn   Samhna     amharc   tharla      thar        mhol          (mo) mhála     (mo) mhac    (mo) mharc      (mo) phost    (mo) phráta       (mo) phota   (de) phlab    (mo) phláta     (mo) thábla     (i mo) thost   (mo) phort

Leathanach 44 - 55
Cá mhéad siolla atá sna focail seo?

Úsáid na pictiúir seo le cártaí a dhéanamh.

Focail Aonsiollacha

	

	
	

	

	
	

	

	
	


Focail Aonsiollacha

	[image: image147.wmf]

	
[image: image148.wmf]
	[image: image149.wmf]

	[image: image150.wmf]

	[image: image151.wmf]
	[image: image152.wmf]

	[image: image153.wmf]

	
	[image: image154.wmf]


Focail Dhéshiollacha

Focail Dhéshiollacha

Focail Thríshiollacha 

Focail Thríshiollacha 

Cá Mhéad Siolla?

Sprioc: focail a chur i ngrúpaí de réir líon na siollaí

De dhíth: Trí bhosca agus na huimhreacha 1, 2, 3 orthu - agus 1,2 3 phonc orthu.


     Bailiúchán de rudaí/phictiúir ina bhfuil 1/2/3 shiolla

· Déan trí ghrúpa de na páistí.

· Tabhair bosca do gach grúpa.

· Mínigh go gcaithfidh gach grúpa a rá cad iad na rudaí/pictiúir ar leo iad.

· Caithfidh na páistí an rud atá siad a rá a chruthú trí shiollaí a bhualadh amach (bosa a bhualadh).

· Má tá an ceart acu gheobhaidh siad an rud/pictiúr lena chur sa bhosca. Muna bhfuil an ceart acu rachaidh an rud/pictiúir ar ais sa charnán. 

	éadaí
	torthaí
	troscán
	na séasúir

	bríste

geansaí

scairf

hata

cóta

lámhainní

miteoga

bróga

gúna

sciorta

veist

culaith shnámha
	banana

oráiste

úll

piorra

anann

piorra abhcóide

fíonchaora

sútha talún

mealbhacán

trátaí

líomón
	tábla

doras

fuinneoga

cófra

seilfeanna

seilf

doirteal

leithreas

leac na fuinneoige

tolg

cathaoireacha


	duilleoga

gráinneog

gaofar

cnónna

sneachta

Nollaig

grianmhar

ag fás

bláthanna

síolta




Coiscéimeanna na Siollaí?

Cá Mhéad Siolla?

Leathanach 57 - 72
Rím - Rainn agus Dánta

Bíodh na rainn seo ar eolas ag na páistí. 

Úsaid na leathanaigh leis na pictiúrleideanna ar na leathanaigh a leanas le cluiche a imirt. Iarr ar pháiste mála pónairí a chaitheamh. Iarr ar an pháiste an rann a rá a bhaineann leis an phictiúrleid ar thit an mála pónaire air. 

A Phuisín, A Phuisín
A phuisín, a phuisín,              

Cá raibh tú aréir?

Bhí mé i mo chodladh 

Amuigh faoin spéir.

A phuisín, a phuisín,

Ar ól tú an bainne?

D’ól mé  an braon

A bhí sa channa.

…………………………………………………………………………………………

Síle de Brún 

Is cailín beag gnóthach í Síle de Brún. 
Nuair a bhíonn sí sa chistin

Bíonn uirthi naprún.

Bíonn sí ag obair i rith an lae,

Líonann sí an citeal is déanann sí an tae.

Scuabann sí an t-urlár

Is níonn sí cupáin

Déanann sí dinnéar

Is déanann sí arán.

………………………………………………………………………………………..


Seán agus Brídín
Chuaigh Seán agus Brídín suas an cnoc

Fá choinne canna uisce

Mo léan thit Seán

agus bhris sé  a cheann

Agus síos le Brídín fosta.

…………………………………………………………………………………………


Baa, baa, a Chaora
Baa, baa, a chaora, ‘bhfuil olann agat dom? 

Tá, tá, a mháistir, lomra álainn tiubh.

Mála don mháistir is mála dá bhean

Is mála don ghasúr bheag a chónaíonn thíos sa ghleann

…………………………………………………………………………………………


Tríona Tíre
Tríona tíre, chaill sí a caoirigh

is níl a fhios aici cá bhfuil siad ar shiúl

Lig dóibh uilig

Is beidh siad ar ais

Is a rubaill leo ar chúl

………………………………………………………………………………………..

Humptaigh Domptaigh
Humptaigh Domptaigh ina shuí ar an bhalla

Shéid an ghaoth agus thit sé go talamh

Pléascadh a bhlaosc agus briseadh a chroí

cé go raibh sé bán anois tá sé buí

Tháinig amach an tseanbhean bhuí

D’amharc sí ar Hompaigh Domptaigh ina luí

Anois a deir sí “ní thiocfadh leis an rí”

Nó fiche capall ‘s fear atá faoi

Hompaigh Domptaigh a chur ar ais mar a bhí.

…………………………………………………………………………………………


Doctor Foster
D’imigh Dónall Dochtúir chuig an Daingean uair

Is an bháisteach ag titim anuas

Thug sé céim i labán

suas chuig a chromán

is níor fhill sé ó shin ann gan chúis

…………………………………………………………………………………………..

Aon, Dó, Trí, Ceathair, Cúig
0, 1, 2 Rug mé greim ar iasc a bhí beo

3, 4, 5, 6 chaith mé isteach san uisce é

Cén fáth ar scaoil tú leis?

Mar ghortaigh mo mhéar nuair a fuair sé an deis

Cén méar a bhí i gceist?

An lúidín beag anseo ar dheis

………………………………………………………………………………………………………………………………………

Froganna Beaga Glasa
Froganna beaga glasa,

Froganna beaga buí,

Froganna beaga deasa,

Is tá Mamaí ina luí.

Tá Daidí ina sheasamh,

Is bata ina láimh,

Ag foghlaim do na páistí,

Cad é an dóigh le snámh.

……………………………………………………………………………………………………………………………………..

Bhí Feirm Bheag ag Dónall Mór
Bhí feirm bheag ag Dónall Mór í-á-í-á-ó

‘S ar an fheirm seo bhí bó bheag bhán í-á-í-á-ó

Leis an mú mú seo is an mú mú sin

Seo mú, sin mú, achan áit an mú mú

Bhí feirm bheag ag Dónall Mór í-á-í-á-ó

Bhí feirm bheag ag Dónall Mór í-á-í-á-ó

‘S ar an fheirm seo bhí capall donn í-á-í-á-ó

Leis an né né seo is an né né sin

Seo né, sin né, achan áit an né né

Bhí feirm bheag ag Dónall Mór í-á-í-á-ó

Bhí feirm bheag ag Dónall Mór í-á-í-á-ó

‘S ar an fheirm seo bhí muicín bheag í-á-í-á-ó

Leis an óinc óinc seo is an óinc óinc sin

Seo óinc, sin óinc, achan áit an óinc óinc

Bhí feirm bheag ag Dónall Mór í-á-í-á-ó

A hAon, a Dó, a Trí
A haon, a dó, 

A haon, dó, trí.

Luchóga istigh sa tuí.  (véarsa uilig x 2)

A ceathair, a cúig,

A ceathair, cúig, sé.

Tháinig gandal is cúpla gé.  (véarsa uilig x 2)
A seacht, a hocht,

A seacht, ocht, naoi,

Thosaigh siad ag déanamh spraoi.  (véarsa uilig x 2)

…………………………………………………………………………………………..

A hAon, a Dó, a Trí
A haon, a dó, a trí,

Lucha beaga buí,

Ag ithe píosa cáise, 

I ngan a fhios d’fhear an tí.

Cat mór liath,

Tháinig sé isteach.

Cad é a rinne na luchóga? 

Rith siad amach!
                                                             


                                     

                                          









Rím – Cluiche le Péirí

Sprioc: Focail a dhéanann rím a aithint.

De dhíth: Liosta d’fhocail a dhéanann rím.

· Déan cártaí ríme le focail ó na liostaí thíos.

· Measc na cártaí.

· Déan dhá fhoireann sa rang.

· Cuir an dá fhoireann os comhair a chéile.

· Tabhair cárta le focal air do gach páiste. Ná lig don fhoireann eile na cártaí a fheiceáil.

· Roghnaigh páiste leis an chluiche a thosú. 

· Iarr air/uirthi beirt a roghnú ón fhoireann eile.

· Tógfaidh an bheirt sin a gcuid cártaí in airde.

· Abair leis an chéad pháiste an dá fhocal seo a rá.

· Má tá rím ann beidh pointe ag an fhoireann sin. 

· Déan amhlaidh le duine ón fhoireann eile.

· Beidh cuidiú de dhíth ar na páistí na focail seo a léamh. 

Moltaí ar fhocail a dhéanann rím le tacú leat.

fón, rón, lón, cón, ón, 

pasta, blasta, casta, lasta, feasta, measta, 

méar, féar, béar, cléir, céir, géar, léir, 

pláta, dáta, ráta, práta, 

bata, hata, peata, geata, fata, mata, rata,  

mór, fóir, stór, treoir, lór, (tabhair, leabhar, gabhar,) 

suí, luí, croí, tí, go dtí, trí, mí, brí, blí, bí, 

tú, zú, cú, bú, mú, sú, criú, clú, lú, amú, fliú, 

madadh, stánadh, talamh, déanamh, súgradh, caitheamh, 

am, bam, cam, glam, slam, dram, tram, 

An bhFuil Rím ann?

Úsáid an aghaidh shásta agus an aghaidh mhíshásta le focail a dhéanann rím agus focail nach ndéanann rím a léiriú. 

An bhFuil Rím ann?

druma/pluma    méar/béar    gé/tae    rón/fón    rás/cás   lámha/cnámha   bó/dó  peata/geata   císte/bríste    cith/rith   zú/sú    pláta/práta    madadh/folamh  bos/cos   sparán/arán   bolg/tolg   pasta/gasta   scamall/camall

Cluiche le Cloch

Cluiche Ríme

· Iarr ar na páistí suí i gciorcal. Bíodh cloch, sliogán nó rud éigin eile agat le cur thart orthu. 

· Buail do bhosa go fadálach agus iarr ar na páistí bheith ag déanamh amhlaidh. 

· Cuir an chloch ó pháiste go páiste agus iad ag bualadh bos. 

· Cuir tús leis an rím. Abair focal agus iarr ar na páistí focal eile a dhéanann rím leis a rá. (Is féidir focail gan chiall a rá) 

· Nuair a bheidh na smaointe ráite scairt amach focal eile le tús a chur le patrún eile ríme. 

Moltaí ar fhocail a dhéanann rím le tacú leat.

fón, rón, lón, cón, ón, 

pasta, blasta, casta, lasta, feasta, measta, 

méar, féar, béar, cléir, céir, géar, léir, 

pláta, dáta, ráta, práta, 

bata, hata, peata, geata, fata, mata, rata,  

mór, fóir, stór, treoir, lór, (tabhair, leabhar, gabhar,) 

suí, luí, croí, tí, go dtí, trí, mí, brí, blí, bí, 

tú, zú, cú, bú, mú, sú, criú, clú, lú, amú, fliú, 

madadh, stánadh, talamh, déanamh, súgradh, caitheamh, 

am, bam, cam, glam, slam, dram, tram, 

Greamaigh an leathanach seo agus an chéad cheann eile ar chairtchlár le cluiche meaitseála a dhéanamh

bríste/císte/briste, rón/cón/lón/fón, béar/méar/féar, bó/dó/cró, cnámha/lámha, tráta/pláta/práta/hata, leabhar/gabhar/mór, rí/trí/croí

Fada nó Gairid

De dhíth: feadóg stain, marcóirí, páipéar

· Tabhair píosa páipéir do gach páiste le dronuilleoga air mar atá léirithe thíos. Ceann fada agus ceann gairid.


· Mínigh go ndéanfaidh tú fuaimeanna. Má tá an fhuaim fada caithfidh an páiste an dronuilleog fhada a dhathú, má tá an fhuaim gairid caithfidh sé an dronuilleog ghairid a dhathú. 

· Cuidigh leis an pháiste i dtús báire. Déan nóta fada ar an fheadóg. Abair, Bhí an fhuaim sin fada. 

· Ansin lig don pháiste é a dhéanamh gan chuidiú. 

Mar athrú

· Déan an difear idir an fhuaim fhada agus an fhuaim ghairid níos lú. 

· Déan fuaim níos ciúine.

· Fág spás níos mó idir tú féin agus an páiste.

· Fág sos idir an fhuaim a sheinm agus ligean don pháiste freagra a thabhairt. 

******************************************************

Úsáid na dronuilleoga ar an chéad leathanach eile le cluiche a imirt leis na páistí. Déan dhá fhuaim/trí fhuaim i ndiaidh a chéile agus iarr ar an pháiste an patrún ceart a thaispeáint duit. 

******************************************************

Imir biongó leis na cártaí ar an chéad leathanach eile. Déan fuaim fhada nó ghairid agus cuirfidh na páistí cnaipe ar an chruth cheart ar an chlár biongó. 

Fada nó Gairid

